
MAKTABGACHA YOSHDAGI 
BOLALARNING EKOLOGIK 

TARBIYASI – IJTIMOIY 
PEDAGOGIK MUAMMO 

SIFATIDA
Kasimova Dilrabo Baxadirovna

Nizomiy nomidagi O‘z PMU,
Maktabgacha ta’lim nazariyasi va metodikasi kafedrasi katao‘qituvchisi

Marjona Atoyeva Ismat qizi
Nizomiy nomidagi O‘zPMU, Maktabgacha ta’lim yo‘nalishi magistranti

Annotatsiya: Ushbu maqolada ekologik muammolar va maktabgacha yoshdagi bolalarning ekologik ta’lim va tarbiyasini 
rivojlantirish. Ularda ekologik madaniyatni shakllantirishning pedagogik muammolari haqida bahs yuritilgan.

Kalit so‘zlar: Maktabgacha ta’lim muassasasi, bola, ekologiya, ekologik tarbiya, ekologik ta’lim, ekologik madaniyat, 
pedagog.
Abstract: This article discusses environmental problems and the development of environmental education and upbringing 
of preschool children. They discussed the pedagogical problems of forming an ecological culture.

Key words: Preschool educational institution,child,ecology, environmental education, ecological culture, pedagogue.
Аннотация: В данной статье рассматриваются экологические проблемы и развитие экологического образования 
и воспитания детей дошкольного возраста. Они обсудили педагогические проблемы формирования экологиче-
ской культуры.

Ключевые слова: Дошкольное образовательное учреждение, ребенок, экология, экологическое образование, 
экологическая культура, учитель.

KIRISH
Hozirgi zamondagi pedagogik yo‘nalishdagi ilmiy tadqiqotlar shundan dalolat beradiki, tabiat insoniyat 

uchun nafaqat iste’mol manbai, balki uning ma’naviyatinio‘stirish, estetik dunyoqarashini tarbiyalash, integratsi-
yalashgan ekologik madaniyatini shakllanishining muhim omili hamdir. Shu sababli tabiatning sofligini saqlash, 
uning unsurlarini boyitish, qo‘riqlash, tabiiy resurslardan oqilona foydalanish tizimini muntazam takomillashti-
rish mamlakatimiz ijtimoiy, iqtisodiy istiqbolini kafolatlabgina qolmay, shu bilan birga kelgusi avlodning ma’naviy 
kamolotini, shu jumladan ta’lim vositalari orqali tarbiyalanuvchilarda integratsiyalashgan ekologik madaniyatini 
ta’minlashgao‘z hissasini qo‘shadi. 

О‘zbekiston Respublikаsi “Mаktаbgаchа tа’lim tizimidа ilk ekologik tа’limni tаkomillаshtirish tо‘g‘risidа”gi 
О‘zbekiston Respublikаsidа ekologik tа’limni rivojlаntirish konsepsiyasini tаsdiqlаsh tо‘g‘risidа Vаzirlаr 
Mаhkаmаsining 2019 yil 27 mаydаgi 434-son qаrori аsoslаnib, mаktаbgаchа tа’lim tizimidа uzviylik аsosidа 
ilk ekologik tаrbiyani tа’lim fаoliyatini sivilizаtsiyaning hozirgi vа kelаjаkdаgi holаti о‘rtаsidаgi bog‘lovchi vositа 
sifаtidа tа’limiy fаoliyat olib borildi. Pedаgogning mаqsаdi tа’lim-tаrbiyani аsosi hisoblаnаdi, pedаgog о‘zigа xos 
shаkl-usullаr orqаli insoni hаyotgа tаyyorlаydi, inson bilim nаtijаlаrini tаrbiyasidа kо‘rsаtаdi. Tа’lim mаlаkа vа 
kо‘nikmаlаr orqаli shаxsdа tаrbiyaning rivojlаntirishdir. 

MAVZUGA OID ADABIYOTLAR SHARHI
Respublikamizda maktabgacha ta’lim sohasining rivoji, maktabgacha yoshdagi bolalar va ularning 

ta’lim-tarbiyasi masalalari hamda maktabgacha ta’lim tashkilotlarida ekologiyaga oid beriladigan bilimlar haqida 
F.R.Qodirova, D.R.Boboyeva, Sh.A.Sodiqova, N.M.Kayumova, M.N.A’zamovalar ilmiy-tadqiqot ishlarini olib 
borganlar va ular uslubiy ta’minot masalalarigao‘z hissasini qo‘shgan olimalar sanaladi.

 Maktabgacha yoshdagi bolalarda atrof-muhitga mas’uliyatli munosabatni hamda ekologik tushunchalarni 
shakllantirishning turli yo‘llari hamda muammolari bo‘yicha respublikamizda M.X.Umarova, M.R.Xalilova, 
M.A.Rasulxo‘jayeva, T.L.Xurvaliyeva, A.Q.Aymatov, N.J.Isakulova, G.O.Komilovalar tadqiqotlar olib borishgan.

Mustaqil davlatlar hamdo‘stligi (MDH) olimlaridan V.P.Arsentiyeva, A.I.Vasilyeva, A.V.Zaporojets, V.V.Zotov, 
L.S.Ignatkina, N.N.Kondratev, S.N.Nikolayeva, D.F.Petyayev, Z.P.Ploxiy, E.V.Sokolov, E.F.Terentyeva, A.M.Fe-
dotov, I.S.Freidkin, I.A.Xaydurova, T.V.Xristovlar maktabgacha yoshdagi bolalarda ekologik madaniyatning 
paydo bo‘lishi va rivojlanishi, bolalarni tabiatni, yovvoyi va xonaki hayvonlarni kuzatishgao‘rgatish masalalari, 
shuningdek, maktabgacha yoshdagi bolalarga ekologik ta’lim-tarbiya berish hamda tarbiyalanuvchilarni tabiat 
bilan uzviy aloqada ekologik rivojlantirish muammolari yuzasidan ko‘plab tadqiqotlaro‘tkazishgan.

Maktabgacha yoshdagi bolalarning aqliy rivojlanishi, idrok etishi, shuningdek, maktabgacha ta’lim tash-
kilotlarida tarbiyalanuvchilarning ekologik kuzatuvini tashkil etish hamda vizuallik muammolari bo‘yicha rossi-
yalik olimlardan A.A.Verbitskiy, L.S.Vigotskiy, N.F.Vinogradova, V.Y.Drujinin, A.V.Zaporojets, N.G.Lavrentyeva, 
A.P.Malkina, A.K.Matveyeva, Y.L.Melkicheva, N.N.Poddyakov, S.L.Rubinshteyn, T.T.Sidelnikova kabi olimlar 
izlanishlar olib borishgan.

 Xorijiy davlatlarda maktabgacha yoshdagi bolalarga ekologik ta’lim, atrof olam haqidagi tasavvurlarni 
shakllantirish yo‘llari yuzasidan U.Bronfenbrenner, Dj.Xauson, F.Yansen, K.Singer, Dj.Tobin, D.Devidsonlar 
ilmiy izlanishlar qilishgan.

Tarbiyalanuvchilar bilan ta’limiy ishlarni olib borganda ularga eng birinchi navbatda ekologik terminlarning 
mohiyati to‘g‘risida quyidagi tushunchalarni berish maqsadga muvofiqdir: 

Ekologiya (yun. oikos – uy, turar joy va logiya – ta’limot) – organizmdan har xil darajada yuqori turadigan 
sistemalar: populyatsiyalar; biotsenozlar; biogeotsenozlar va biosferaning tuzilishi, ularda kechadigan jara
yonlarnio‘rganadigan biologik fanlar majmui. 

Ekologiya termini – 1866 yilda nemis olimi E.Gekkel tomonidan fanga kiritildi va uni tirik organizmlarning 
atrof-muhit bilan munosabatlarini belgilash uchun taklif etdi.

TADQIQOT METODOLOGIYASI
“Respublikamiz mustaqillikka erishgandan so‘ng, ekologik tarbiyada xalq pedagogikasidan foydalanishga 

katta e’tibor berib kelinmoqda. Atrof – muhitni muhofaza etish, moddiy boyliklardan oqilona foydalanishga oid 
tarbiyani milliy qadriyatlar va an’analar, sharqona urf – odatlar orqali berish ehtiyoji paydo bo‘ldi.o‘qituvchining 
bolalarga ekologik ta’lim va tarbiya berishda xalqimizningo‘ziga xos milliy tarbiyasidano‘rinli foydalanishi yaxshi 
samara beradi. Milliy tarbiyamizda to‘rt narsa, er, suv, tuproq, havo muqaddas hisoblangan. Xalqimiz juda 
qadim zamonlardan suvga e’tiqod qo‘yib, yozning eng jazirama kunlarida “Suv sayli”o‘tkazgan. Ota – bobo-
larimiz “Suv tabiat in’omi, hayot manbai”, deb bejiz aytishmagan. Har tomchi suvni gavhardek qadrlab, bog‘ 
– rog‘lar yaratishgan. Biz esa suvdan xo‘jasizlarcha foydalanishimiz natijasida Orol muammosining tug‘ilishiga 
sababchi bo‘ldik. Sirdaryo va Amudaryoning belgilangan erga to‘la etib bormasligi natijasida buguno‘rta Osiyo 
uchun ahamiyatli bo‘lgan Orolning butunlay yo‘qolish xavfi bo‘ldi”.1

Maktabgacha yosh ekologik madaniyatni shakllantirishda eng ma’qul davr hisoblanadi. Bu yoshda bola-
ning dunyoqarashi va ongi, odob-axloq me’yorlari rivojlanayotgan bo‘ladi. Bu yoshda inson, bola go‘zallikka, 
jonli va jonsiz tabiat bilan hamohang bo‘lishga, jamoaviy va do‘stona munosabatlarga tayyorlik, ruhiy yuksalish 
vao‘zini anglashga, olamni chegaralarsiz qabul qilishga, yuksak axloqiy sifatlarga intiladi. Bolao‘zgalarning 
qayg‘usini his qiladi,o‘zning va boshqalarning adolatsizligini og‘ir qabul qiladilar, kattalarning yaxshi ishlariga 
va sifatlariga taqlid qiladilar. Bolaning beg‘ubor qalbi moddiy va ruhiy olamnio‘zida birlashtiradi. Mana shu birla
shuvsiz bolada ekologik dunyoqarash va ongni shakllantirish imkonsiz. 

Bolalarga ekologik tarbiya berish bir qancha yo‘nalisharga bo‘linadi. Quyida biz ularni ba’zilari haqida 
ma’lumotlar keltiribo‘tamiz:

1.	 Tarbiyalanuvchilarni yashab turgan joyidagi tabiatimiz boyliklarini tejab – tergashga, uni muhofaza qilish-
gao‘rgatish.

2.	 Tarbiyalanuvchilarnio‘zo‘quv muassasalarini va uning tevarak – atroflarini ko‘kalamzorlashtirish va obodon-
lashtirish, mevali va manzarali daraxtlar ekishgao‘rgatish.

3.	 Tarbiyalanuvchilarda hiyobonlarni, suv havzalarini ozoda saqlash ko‘nikmalarini shakllantirish.

4.	 Ekologik dunyoqarashni yuksaltirish.

5.	 Ekologik madaniyatni shakllantirish. 

6.	 Ekologik savodxonlikni yuksaltirish.

1	 Зиёмуҳаммадов Б. Педагогика. Тошкент: Турон – Иқбол, 2006, - Б. 112.

7.	 Tarbiyalanuvchilar ongida atrof – muhit va uning shaxs ma’naviy dunyosiga ta’siri haqidagi tasavvurlarni 
shakllantirish. 

8.	 Tarbiyalanuvchilar ongida tabiat va uning jamiyat taraqqiyotidagio‘rni haqidagi tasavvurlarni paydo qilish. 

9.	 Tarbiyalanuvchilarga ekologik tarbiya berishda maktabgacha ta’lim muassasalari va oilao‘rtasidagi 
umumiylik va xususiylik. 

10.	 Tarbiyalanuvchilar ongida atrof – muhit muhofazasida bolalarning vazifasi haqida tasavvur hosil qilish. 

11.	 Tarbiyalanuvchilar ongida tabiatni muhofaza qilishda ota – ona ibrat – namunasi haqidagi tasavvurlarni 
hosil qilish. 

12.	 Tarbiyalanuvchilarni oiladagi,o‘quv muassasasidagio‘simliklar va hayvonot dunyosini e’zozlashgao‘rgatish, 
jonivor va qushlarni parvarish qilishdagi bilim va ko‘nikmani yuksaltirish. 

13.	 Tarbiyalanuvchilarga ekologik tarbiya berishda milliy an’ana va urf – odatlarni tiklashga e’tiborni qaratish. 

14.	 Tarbiyalanuvchilarga ekologik tarbiya berishda to‘garaklardan foydalanish va ularda “Tabiat va inson”, 
“Ekologiya va inson”, “Orol madad so‘raydi”, “Tabiatni e’zozlaylik”, “Suvni muqaddas deb bilaylik” va shu 
kabi mavzularda davra suhbatlari uyushtirish. Ushbu yo‘nalishlar bo‘yicha ish olib borish orqali ota – bobo-
larimizning azal – azaldan tabiatga yuksak mehr va ehtirom ko‘rsatishganligini tarbiyalanuvchilar ongiga 
singdirish mumkin.

Hozirgi vаqtа О‘zbekistondа ekologik mаdаniyatni rivojlаntirish mаqsаdidа bir qаnchа loyihаlаr olib borilm-
oqdа. Misol sifаtidа, YXHT loyihаlаri Koordinаtorining idorаsi, Mаktаbgаchа tа’lim vаzirligi, “SVB Advisory” 
Britаniya-О‘zbekiston bаrqаror rivojlаnish kompаniyasi vа “Hashar Week” ijtimoiy loyihаsi bilаn birgаlikdа 
О‘zbekiston Respublikаsidа mаvjud mаktаbgаchа tа’limdа ekologik tа’lim vа tаrbiyani joriy etish dаsturini bosh-
lаdi. Loyihа doirаsidа “Qiziqаrli chiqindi” didаktik о‘yinini vа о‘qitish metodikаsini аprobаsiyasi uchun mаktаb-
gаchа tа’lim tаshkilotlаri tаnlаb olindi. Mаktаbgаchа yoshdаgi bolаlаrni turli xildаgi chiqindini sаrаlаshgа, 
chiqindi bilаn tо‘g‘ri ishlаshgа о‘rgаtishgа, shuningdek bolаni mehnаtgа о‘rgаtishgа qаrаtilgаn.

TAHLIL VA NATIJALAR
Tabiatga yaqin inson o‘z ona zaminiga muhabbatli, ma’naviy- ruhiy jihatdan boy, nafis didli shaxs bo‘ladi. 

Shu bois bunday shaxslami tarbiyalashda quyidagilarga alohida e’tibor qaratish maqsadga muvofiq bo‘ladi, 
degan fikrdamiz:

•	 bolalarimizda atrof-muhitga bo‘lgan daxldorlik munosabatini shakllantirish uchun, milliy qadriyatlarimizga, 
ajdodlarimizdan qolgan urf-odatlarimizga e’tibor qaratish zarur;

•	 farzandalarimizning yurt taraqqiyoti uchun mas’ul shaxslar sifatida kamol topishida - yer, suv, va uning 
ne’matlaridan ehtiyotkorlik, tejamkorlik va sarhisoblik bilan foydalanish, ya’ni uvolga yo‘l qo‘ymaslik ko‘nik-
malarini ulaming kundalik hayotida singdirish, bu xatti- harakatlarda shaxsiy namuna amallarini ko‘rsatish;

•	 bolalarimizning ma’naviy-ma’rifiy tarbiyasini tabiat va lining ne’matlari bilan bog‘lab rivojlantirish;

•	 bolaning sog‘lom turmush va ekologik odobining har tomonlama shakllanishida, suv, tuproq, havoni iflo-
slantirmaslik,o‘simlik va hayvonot olamining rang-barangligini saqlashgao‘z hissasini qo‘shish kabi shaxsiy 
ekologik pozitsiyasini tarbiyalashga qaratish;

•	 ta’lim maskanlarida bolalaming guruhi va yoshiga qarab qiziqarli suhbatlar tashkil etish, ulaming asosida 
tarixiy, ilmiy va diniy ta’limotlarga oid saboqlar bo‘lishiga e’tibor berish lozim.

Bular orqali biz bolalarga atro-muhitga bo‘lgan munosabatinio‘zgartiramiz,tabiatdagi barcha narsalarga 
ehtiyotkorona munosabatda bo‘lishadi. Zero, tabiatni avaylamoqo‘zini avaylamoq, kelajak uchun xavfsiz hayot 
qurmoqdir.

Yana shu bilan bir qatorda biz maktabgacha ta’lim tarbiyalanuvchilariga ekologik madaniyatni ham shakl
lantirishimiz lozim. Ekologik madaniyat o‘zi nima va ekologik madaniyatni tarbiyalashning mazmunio‘z ichiga 
nimalarni oladi? Biz bu savolga quyidagicha javob bersak bo‘ladi:

Ekologik madaniyat – kasbiy faoliyatda qaror qabul qilish uchun ekologik javobgarlikni his etish, tabiat 
muhofazasi sohasidagi bilimlarga egaligi, jahon va hududiy darajada ekologik muammolarni ochishda qatnash-
ishga tayyorgarligi.

Ekologik madaniyatni tarbiyalashning mazmuni quyidagilarnio‘z ichiga oladi:

1.	 Atrof – muhit va uning shaxs ma’naviy dunyosiga ta’siri;

2.	 Tabiat va uning ahamiyatini anglash;

3.	 Tabiatga muhabbatni rivojlantirishda maktab va oila hamkorligi; 

4.	 Atrof – muhit muhofazasi, bunda bolalarning vazifalari; Tabiatga ongli munosabat jarayonida o‘quvchilarning 
dunyoqarashini kengaytirish; 

5.	 Yoshlarni ekologik tarbiyalashda milliy an’ana va udumlarni qayta tiklash, ularga e’tiborni kuchaytirish.

XULOSA VA TAKLIFLAR
Xulosa qilib aytganda, ekologik ta‘lim va tarbiya -bu insonni tabiatga qadam qo‘ygan vaqtdan boshlab, 

butun hayoti davomida tabiatdan ongli ravishda foydalanishga, psixologik, axloq-odob yuzasidan xalqimizning 
tabiatga hurmat va e’tibor bilan qaraydigan urf odatlarini, udumlarini tarbiyalash, tabiiy boyliklarni ko‘payti-
rish, bog‘u-rog‘lar, gulzorlar tashkil qilishga undashdan, uning qalbida yaxshi xislatlar uyg‘otishdan iboratdir. 
Alloh bizga bergan har bir ne’matidan unimli foydalanishimizdir. Ekologiya va atrof-muhit bu biznio‘rab turgan 
borliqdir. Undagi har bir narsani,o‘simliklarni, jonzotlarni asrash ularha e’tibor qaratish, parvarishlashlozim. Yer 
osti va yer usti boyliklarimizdan oqilona foydalanishimiz kerak. Ekologiyaga zarar keltiradigan ishlarni ya’ni 
suvlarga axlat tashlamasligimiz, oqava suvlarni tejab ishlatishimiz, daraxtlarni kesisho‘rniga ularni yanada 
ko‘paytirishimiz, xazonlarni yoqmasligimiz darkor. 

Biz bu ishlarni bajarish orqali ekologiyamizga ya’ni ona tabiatimizga ozgina bo‘lsa hamo‘z hissamizni 
qo‘shgan hisoblanamiz!

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.06

13.00.08

13.00.09

